
	Առարկության, առաջարկության հեղինակը (գրության ստացման ամսաթիվը, գրության համարը)
	Առարկության, առաջարկության բովանդակությունը

	ՀՀ ֆինանսների նախարարություն



	
Նախագծով նախատեսվում է ՀՀ կառավարության 2011թ.
 մարտի 3-ի Պետության սեփականություն հանդիսացող բաժնեմաս
 ունեցող առևտրային կազմակերպությունների շահույթի բաշխման, շահութաբաժինների հաշվարկման և Հայաստանի Հանրապետության պետական բյուջե վճարման կարգը հաստատելու և Հայաստանի 
Հանրապետության կառավարության 2001 թվականի դեկտեմբերի 
5-ի N1194 որոշման մեջ փոփոխություն կատարելու մասին N202-Ն 
որոշման (այսուհետ՝ Որոշում) 2-րդ կետում կատարել լրացում, 
համաձայն որի՝ պետության սեփականություն հանդիսացող
 բաժնետոմսերից (բաժնեմասից) ստացվող շահութաբաժինների (շահութամասերի) հաշվարկման և վճարման համար բացառություն կսահմանվի նաև ՀՀ կառավարության 2019թ. հոկտեմբերի 24-ի 
N1476-Ա որոշման 1-ին կետում նշված՝ ՀՀ բարձր տեխնոլոգիական արդյունաբերության նախարարության համակարգի ընկերությունների համար, ինչպես ՀՀ պաշտպանության նախարարության կառավարմանը հանձնված ընկերությունների պարագայում է, այն հիմնավորմամբ, որ նախկինում այդ ընկերությունների բաժնետոմսերի կառավարման լիազորությունները վերապահված էին հենց ՀՀ պաշտպանության նախարարությանը:
Այդ կապակցությամբ հայտնում ենք, որ Որոշման կիրարկման 
շրջանակներում համապատասխան կանոնակարգումների և
 հսկողական գործառույթների իրականացման իրավասությունները վերապահված են ՀՀ ֆինանսների նախարարությանը: Դրա հետ 
մեկտեղ, հարկ ենք համարում նշել նաև, որ անցած տարիների 
ընթացքում Որոշման կիրարկմամբ կանոնակարգվել և զգալիորեն բարելավվել են ՀՀ պետական բյուջե վճարման ենթակա 
շահութաբաժինների չափերի հաշվարկման և վճարման
գործընթացները, առավել արդյունավետ են կազմակերպվել և             իրականացվել պետության սեփականություն հանդիսացող բաժնեմաս ունեցող առևտրային կազմակերպությունների կողմից 
շահութաբաժինների գծով ՀՀ պետական բյուջեի մուտքերի 
ապահովման և շարունակական ավելացման աշխատանքները: 
Սակայն, միաժամանակ, Որոշման գործողության ընթացքում ի 
հայտ են եկել նաև իրավական կարգավորման ենթակա որոշ այլ հիմնահարցեր, հետևաբար և ծագել է նոր կանոնակարգումների և լրամշակումների անհրաժեշտություն: Ըստ այդմ, դրանց առնչությամբ,
 որպես կանոնակարգման և հսկողական գործառույթներ
 իրականացնող մարմին, ՀՀ ֆինանսների նախարարության կողմից նախատեսվում է իրականացնել համապարփակ փոփոխություններ, 
և այդ ուղղությամբ նախապատրաստվել է Որոշման մեջ              համապատասխան փոփոխություններ և լրացումներ կատարելու մասին ընդհանրական փաթեթ, որի ամբողջական տարբերակը 
նախատեսվում է շրջանառության մեջ դնել օրերս։ Այդ առումով էլ
 պետք է  նշել, որ մեր նոր նախագծով, ի թիվս այլ 
կանոնակարգումների, նախատեսվում է հանել վերը հիշատակված բացառությունը նաև ՀՀ պաշտպանության նախարարության 
կառավարմանը հանձնված ընկերությունների մասով՝ համակարգված միասնական մոտեցումներ հանդես բերելու և պետության                   սեփականություն հանդիսացող բաժնետոմսեր (բաժնեմաս) ունեցող        բոլոր ընկերությունների համար իրենց գործունեության արդյունքներով                   ՀՀ պետական բյուջե շահութաբաժիններ հաշվարկելու և վճարելու             հավասար պայմաններ սահմանելու նկատառումներից ելնելով:
Հաշվի առնելով վերոգրյալը՝ Նախագծի ընդունումը համարում ենք ոչ նպատակահարմար:
	
Անհրաժեշտ է նկատի ունենալ, որ 2019 թվականի հոկտեմբերի 24-ի թիվ 1476-Ա որոշմամբ նախատեսված բաժնետիրական ընկերությունները արդեն իսկ օգտվել են սահմանված արտոնությունից: Նախագծով առաջարկվում է կառավարման մարմնի փոփոխության արդյունքում առաջացած խնդիրը կարգավորել:
  




	ՀՀ պաշտպանության նախարարության
	Դիտողություններ և առաջարկություններ չկան:

	

	ՀՀ արդարադատության նախարարություն
	    «Հայաստանի Հանրապետության կառավարության 2011 թվականի մարտի 3-ի թիվ 202-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագիծը համապատասխանում է ՀՀ օրենսդրությանը:

